
 
საქართველოს იუსტიციის მინისტრის

ბრძანება №1015
2024 წლის 17 ივლისი

ქ. თბილისი

 
„სპეციალური პენიტენციური სამსახურის ადგილობრივი საბჭოს მიერ სასჯელის მოხდისაგან
პირობით ვადამდე გათავისუფლებისა და სასჯელის მოუხდელი ნაწილის უფრო მსუბუქი სახის
სასჯელით შეცვლის საკითხების განხილვისა და გადაწყვეტილების მიღების წესის დამტკიცების

შესახებ“ საქართველოს იუსტიციის მინისტრის 2018 წლის 7 აგვისტოს №320 ბრძანებაში ცვლილების
შეტანის თაობაზე

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის
შესაბამისად, ვბრძანებ:
მუხლი 1
„სპეციალური პენიტენციური სამსახურის ადგილობრივი საბჭოს მიერ სასჯელის მოხდისაგან
პირობით ვადამდე გათავისუფლებისა და სასჯელის მოუხდელი ნაწილის უფრო მსუბუქი სახის
სასჯელით შეცვლის საკითხების განხილვისა და გადაწყვეტილების მიღების წესის დამტკიცების
შესახებ“ საქართველოს იუსტიციის მინისტრის 2018 წლის 7 აგვისტოს №320 ბრძანებით (საქართველოს
საკანონმდებლო მაცნე (www.matsne.gov.ge), 07/08/2018, სარეგისტრაციო კოდი: 100110000.22.027.016820)
დამტკიცებულ წესში შეტანილ იქნეს შემდეგი ცვლილება:
1, მე-10 მუხლის მე-5 პუნქტი ამოღებულ იქნეს.

2. 22-ე მუხლის მე-9 პუნქტი ჩამოყალიბდეს შემდეგი რედაქციით:

„9. მსჯავრდებული, რომელსაც სასჯელის მოუხდელი ნაწილი შეეცვალა უფრო მსუბუქი სასჯელის
სახით – შინაპატიმრობით, დაწესებულებას დატოვებს „შინაპატიმრობის აღსრულების წესის
დამტკიცების შესახებ“ საქართველოს იუსტიციის მინისტრის ბრძანებით განსაზღვრული
ელექტრონული ზედამხედველობის საშუალების დაზიანებით მიყენებული ზიანის ანაზღაურების
საბანკო გარანტიის ან სააგენტოს სპეციალურ სადეპოზიტო ანგარიშზე შესაბამისი თანხის განთავსების
დამადასტურებელი დოკუმენტის ან ელექტრონული ზედამხედველობის საშუალების დაზღვევის
შესახებ სადაზღვევო პოლისის საბჭოსთვის წარდგენიდან დაუყოვნებლივ, არაუგვიანეს მომდევნო
სამუშაო დღისა.“.
მუხლი 2
ეს ბრძანება ამოქმედდეს გამოქვეყნებისთანავე.

